
Annotatsiya 

Maqolada, bugungi kunda kichik yoshdagi bolalarga ingliz tiini o‘rgatishda o‘ziga xos yondashuvlar, tilni 
o‘rgatishda bola yoshiga mos bo‘lgan usullardan unumli foydalanish hamda o‘qitilishining innovatsion yo‘llari atroflicha 
yoritib berilgan. Bugungi kundagi mamlakatimizda ta’lim sohasida ro‘y berayotgan o‘zgarishlarni erishilayotgan ijobiy 
natijalarga tayangan holda taraqqiyot mevasi deb bemalol aytish mumkin. Shu o‘rinda, ta’lim tizimida amalga 
oshirilayotgan islohotlar natijasi esa nihoyatda ko‘zga ko‘rinarli darajada ahamiyatli haqida so‘z boradi. 

Аннотация 
В статье подробно описаны уникальные подходы к обучению английскому языку детей раннего 

возраста на сегодняшний день, эффективное использование соответствующих возрасту методик обучения 
языку, а также инновационные способы обучения. Изменения, происходящие сегодня в сфере образования в 
нашей стране, можно назвать плодом развития на основе достигнутых положительных результатов. На 
данный момент результат реформ, проводимых в системе образования, чрезвычайно значителен 

 
Abstract 

In the article, today's unique approaches to teaching English to young children, effective use of age-appropriate 
methods for teaching the language, and innovative ways of teaching are described in detail. The changes taking place in 
the field of education in our country today can be said to be the fruit of development based on the positive results 
achieved. At this point, the result of the reforms implemented in the education system is extremely significant. 

 
Kalit so‘zlar: yangi metodlar, tinglab tushunish, intellektual qobiliyat, audio fayl. 
Ключевые слова: новые методики, аудирование, интеллектуальные способности, аудио файл. 
Key words: new techniques, listening, intellectual abilities, audio file. 
 

KIRISH 
Yangi taraqqiyot bosqichi mazmuni, mohiyati va maqsadlari asosida ro‘y berayotgan 

taraqqiyotimizning hozirgi bosqichi ijtimoiy, iqtisodiy jarayonlarning murakkab uzviy aloqadorligi 
asosida sodir bo‘lmoqda, oqibatda jamiyatimizda ijodiy fikrlovchi, intellektual rivojlangan, 
raqobatbardosh kadrlarni tayyorlashga ijtimoiy ehtiyoj ortib bormoqda. 

Demokratik islohotlar sharoitida ijtimoiy-iqtisodiy muammolar globallashib, insoniyat hayoti, 
avvalambor, umumbashariy va planetar ziddiyatlarga bog‘liq bo‘lib bormoqda. O‘zbekiston 
Respublikasi Prezidenti Sh.Mirziyoyev bu borada shunday yozadi: “Albatta, biz mustaqil 
fikrlaydigan, zamonaviy bilim va kasb-hunarlarni egallagan, mustaqil hayotiy pozitsiyaga ega 
bo‘lgan yoshlarni tarbiyalash bo‘yicha katta ishlarni amalga oshirmoqdamiz. Ammo xolisona tan 
olib aytadigan bo‘lsak, bugungi kunda butun dunyoda aholining, birinchi navbatda, yoshlarning 
ongi va qalbini egallash uchun qanday keskin kurash borayotganini, diniy ekstremizm, terrorizm, 
giyohvandlik, “ommaviy madaniyat” kabi tahdidlar kuchayayotganini hisobga oladigan bo‘lsak, 
farzandlarimiz tarbiyasi, ma’naviy-ma’rifiy sohadagi ishlarimizni bir zum susaytirmasdan, aksincha, 
ularni yangi bosqichga ko‘tarishimiz zarur”[1]. 

Mamlakatimizda ilmiy va innovatsion faoliyatni rivojlantirish uchun, avvalo, yosh, iqtidorli 
kadrlar zarur. Shu ma’noda, jamiyat xavfsizligi va shaxsning intellektual salohiyati, ilm-fan sohasida 
erishgan olamshumul yutuqlari barkamol insonni tarbiyalashda muhim omil rolini bajaradi. Bu 
jarayonda mamlakat xavfsizligini ta’minlashning ijtimoiy, iqtisodiy, siyosiy, madaniy va 
mafkuraviyasoslarning yuksak ijtimoiy o‘zgartiruvchanlik tabiati har bir odamda qobiliyatlarni 
to‘laqonli ro‘yobga chiqarishi, kishilarda ratsional tanqidiy tafakkurni rivojlantirish, ularni hozirgi 

zamon fani, texnikasi va texnologiyasi haqidagi aniq bilimlar bilan qurollantirish lozim. Shu ma’noda 
globalashuv sharoitida ijtimoiy fanlar inqirozdan chiqishning eng faol ishtirokchisidir. Shu bois 
“gumanitar soha olimlari faoliyatini har tamonlama qo‘llabquvvatlashimiz lozim”[2]. Aynan ilm-fan 
orqali yoshlarda intellektual qobiliyatlarni tarbiyalash, ularni ijtimoiy taraqqiyotning da’vatkor omiliga 
aylantirish imkoniyatlari mavjud. 

Mamlakatimizda yoshlarning ijodiy qobiliyatlarini rivojlantirish uchun tashkiliy-huquqiy va 
ijtimoiy-ma’naviy shart-sharoitlar yaratilmoqda. 

 
ADABIYOTLAR TAHLILI VA METODOLOGIYA 

Mamlakatimizda chet tillarni o‘qitish metodikasi bo‘yicha J.J.Jalolov, M.Djusupov, 
G.T.Mahkamova, T.K.Sattorov, L.T.Ahmedova, D.U.Hoshimova, V.I.Andriyanova, 
F.M.Rashidovalarning ishlari mavjud[5]. 

Ingliz tilini o‘qitish metodikasi masalalari bo‘yicha B.G.Kulmatov, I.M.To‘xtasinov, F.Alimov, 
G‘.Tadjibaev, G.Sobirova, D.Tadjibaeva, SH.Akbarova, M.Muxitdinova, G.Azizova kabilar ilmiy 
tadqiqot ishlarini olib borishgan[6]. 

Yevropa mamlakatlarida V.S.Avanesov, A.A.Krasnoborova, M.B.CHelыshkova, A.D.Cohen, 
Tim McNamara, A.Hughes, Christian Coombe, Andrew Harrison, John W.Oller, Lyle F.Bachman, 
Adrian S.G. Palmerlar chet tilini bilish darajasini baholash masalalari yuzasidan tadqiqotlar olib 
borishgan[7]. 

Dunyoning ilg‘or davlatlari qatorida yurtimizda ham ta’lim tizimiga qaratilgan e’tibor tahsinga 
loyiq. Ayniqsa, chet tillarini o‘qitishga bo‘lgan harakat yetakchi o‘rinni egallab kelmoqda. Jumladan, 
dunyo davlatlari kabi mamlakatimizda ham aynan ingliz tilini ta’lim tizimida fan sifatida o‘qitishni 
joriy etildi va bu bosqichma-bosqich rivojlantirilmoqda. Til o‘rganuvchilar ingliz tilini samarali 
o‘rganishlari uchun tilni o‘qitish bog‘cha hamda boshlang‘ich ta’limdanoq boshlangan. 

Bugungi kundagi mamlakatimizda ta’lim sohasida ro‘y berayotgan o‘zgarishlarni 
erishilayotgan ijobiy natijalarga tayangan holda taraqqiyot mevasi deb bemalol aytish mumkin. Shu 
o‘rinda, ta’lim tizimida amalga oshirilayotgan islohotlar natijasi esa nihoyatda ko‘zga ko‘rinarli 
darajada ahamiyatlidir. Masalan, Vazirlar Mahkamasining 2017-yildagi ’’Ta’lim muassasalarida 
chet tillarini o‘qitishning sifatini yanada takomillashtirish chora-tadbirlari to‘g‘risida’’gi 610- sonli 
qarori va uning ijrosi ham bunga misol bo‘la oladi. Ya’ni qarorga ko‘ra, ta’lim muassasalarida chet 
tilini o‘qitish va uni baholashga bo‘lgan e’tiborning kuchayishi ham aynan yoshlar ongida bilim 
ko‘nikmalarini rivojlantirishga bo‘lgan ishtiyoqni paydo qilishga xizmat qiladi. Shu orqali 
o‘quvchilarda chet tilini o‘rganishda yanada chuqur metod va yo‘nalish asosida o‘z bilimini oshirish 
va uni baholashga imkon paydo bo‘ldi, ya’ni ular 2018-yil 1-yanvardan boshlab chet tilini bilish 
darajasini belgilovchi CEFR imtihonini topshirish va sertifikatga ega bo‘lish imkonini oldilar. Bu 
islohot yoshlarni chet tiliga bo‘lgan qiziqishini oshirdi hamda ularni tilni chuqurroq o‘rganishga 
undadi. 

NATIJALAR 
Bu holat tabiiy ravishda o‘rganishda psixik taraqqiyotga erishish bilan bog‘lanadi. Masalan, 

islohotlar natijasida yoshlar ko‘plab imkoniyatlarga ega bo‘ladi, bu esa ularda chet tilini o‘rganishga 
bo‘lgan ishtiyoqni paydo qiladi, ularni yanada ilgari borishga undaydi. Bu bilan barkamol va komil 
shaxs tushunchalari asosida yoshlar ulg‘ayishi asosiy maqsad hisoblanadi. Aniq maqsadli, keng 
dunyoqarashga ega bo‘lgan yoshlar jamiyat uchun ham, davlat uchun ham kerakli shaxslar 
hisoblanadi. Shuning uchun olib borilayotgan siyosat ham, islohotlar ham bevosita shaxsning aqliy 
va ma’naviy jihatdan yetuk bo‘lishiga xizmat qilishi tabiiydir. 

Bundan tashqari, ta’limda yangilikka intilishda texnologiyalar eng asosiy vazifani bajardi. 
Chunki, ular orqali o‘qituvchilarda yangi metodlarni qo‘llash imkoni paydo bo‘ldi. Bu esa 
o‘qituvchiga o‘rganilayotgan materialiga bo‘lgan qiziqishini saqlab qolishi va uni dars davomida 
faolligini kuchaytirish imkonini berib, aynan kognitiv faoliyatning tashkil etilishiga olib keladi. 
Shuning uchun o‘qituvchidan doimiy ravishda tegishli pedagogik izlanishlarni olib borish va ularni 
texnologiya yutuqlari bilan bog‘lay olishi talab etiladi. 

Endigi navbatda e’tibor qaratilishi muhim bo‘lgan narsa bu boshlng‘ich sinf o‘quvchilari 
uchun ingliz tilini qay yo‘sinda o‘rgatish mumkinligi. Bu o‘rinda oldimizda ma’lum bir tavsiyalarni 
ishlab chiqish va yo‘l qo‘yilishi mumkin bo‘lgan kamchiliklarni o‘rganish talab etiladi.  

Bu o‘rinda shuni ta’kidlab o‘tish kerakki, multimedia vositalari ham biz uchun bosh 
yordamchi bo‘la oladi. «Ta’lim to‘g‘risida»gi qonun va »Kadrlar tayyorlash milliy Dasturi 
to‘g‘risida»gi O‘zbekiston Respublikasi qonunlari, O‘zbekiston Respublikasining birinchi Prezidenti 
I.Karimov ta’kidlaganidek, “Ta’lim-tarbiya va kadrlar tayyorlash milliy dasturini tubdan isloh qilsh, 
barkamol avlodni voyaga yetkazish to‘g‘risida»gi farmonini bajarish doirasida ham yetuk pedagogik 
kadrlarni tayyorlash bilan birga ingliz tilini o‘qitishda kerak bo‘ladigan lingofon sinflarni tashkil etish 
ham nazarda tutilgan”[3]. Shu sababli ham o‘qituvchilar shunday sinf xonalardan samarali 
foydalanishlari lozim. 

Boshlang‘ich sinf yoshidagi bolalar uchun multimedia vositalarini qo‘llash ularni chet tiliga 
qiziqtirish uchun muhim rol o‘ynaydi. Masalan, multfilm, video-qo‘shiqlarni namoyish etish orqali 
dars olib borish mumkin. Bu bilan birinchidan, visual va audial bilim oshsa, ikkinchidan, bola 
diqqatini tortishga yordam beradi. Shuning bilan birga, multimedia vositalaridn foydalanishda 
o‘qituvchilar ham yaratib berilayotgan sharoitlardan unumli foydalangan holda o‘zlarining bor 
professional pedagogik kasb mahoratlarini ishga solib, yangi texnologiyalarni qo‘llash - sifatli dars 
mashg‘ulotlarini o‘tkazish imkoniyatiga ega bo‘ladilar. 

MUHOKAMA 
Yosh bolalar (aynan7-11 yosh ya’ni boshlang‘ich sinf o‘quvchilari) uchun, eshitish va og‘zaki 

o‘rganish foydali. Bundan tashqari, turli xil o‘yinlar orqali ham bolalar bilimini boyitish mumkin[4]. 
Demak, eshitib tushunishga to‘xtaladigan bo‘lsak, turli eshitish topshiriqlarini audiolar orqali amalga 
oshirish mumkin. Bolalarga moslangan turli xil qo‘shiqlar, dialoglar va hattoki ertaklar sababli 
ularning tinglab tushunish ko‘nikmalarini yetarlicha rivojlantirish mumkin. Shu o‘rinda yosh 
bolalarga ingliz tilidagi so‘zlarni o‘zbek tilidagi so‘zlarning aytilishiga moslab o‘rgatish ham samarali 
foyda beradi. Masalan, «5000 words in a month» kitobida aynan shu metod orqali so‘z yodlashga 
e’tibor qaratilgan. Kitob muallifi A.A’zamovning tavsiya etishicha, aynan ingliz tilida so‘zlarning 
talaffuzi bilan mos keluvchi so‘zlarni ishlatib yodlash yoki aynan shu so‘zning tarjimasi va 
talaffuziga mos holatda birikma ya’ni «collocation» tarzida yodlash 85-90% yordam bermoqda.  

Masalan; 
- Glass (stakan)-gilos 
- Fill (to‘ldirmoq)-fil(hayvon ma’nosida)  
Yoki gaplar bilan ifodalanganda: 
1. Stakanga gilos sharbat quyildi. 
2. Fil xartumidagi suv bilan idishni to‘ldirdi. 
Bu yo‘nalish o‘quvchini aynan tarjimadan chalg‘itmasligi uchun o‘qituvchi so‘zga muvofiq 

ekvivalenti tanlashda ehtiyotkor bo‘lishi lozim. Chunki bolalar ingliz tilidagi so‘zning aynan 
tarjimasini emas balki unga muvofiq keluvchi so‘zni eslab qolishlari ham mumkin. Bu esa kutilgan 
natijani olishga halal beradi. Buning yordamida ham ingliz tilini oson o‘rgatish mumkin. Masalan, 
sabzavotlarni o‘rgatish uchun shunga doir so‘zlar ishlatilgan va bir necha bor takrorlangan 
audiolardan foydalangan ma’qul. Yoki shu so‘zlar qatnashgan she’r yoki qo‘shiqlardan ham 
foydalanish mumkin. Ammo faqat qo‘shiqlarga suyanib qolish bolalarga kerakli bilimlarni berishda 
ma’lum bir to‘siqlar paydo qilishi mumkin.  

Ingliz tilida bolalarga so‘z o‘rgatishda ma’lum bir tovushlarga qiyoslab o‘rgatish ham 
mumkin. Masalan, tana a’zolarini o‘rgatishda:  

“Eye”-ko‘zimizga tegib (og‘riyapti degandek) «ay» deb talaffuz qilamiz. Yoki Ear- quloqni 
tortib «iyy» degan tovush bilan ham o‘rgatish mumkin. Bunday usuldan foydalanish ham visual, 
ham audial, ham kinestetik o‘quvchilar uchun yaxshi. Bu bilan biz kichkintoylarimizni ingliz tilida 
so‘z yodlashlariga yordamlashamiz. 

Navbatdagi metod-bu o‘yindan foydalanish. Bu metod yordamida bolalarning bilim 
salohiyati o‘sadi, darsga qiziqishni oshirish bilan birga, unda qatnashish ishtiyoqini paydo bo‘ladi. 
Bundan tashqari, agar o‘yin jismoniy harakatni ham talab etsa, bu jismoniy jihatdan ham yosh 
o‘rganuvchiga ijobiy effekt beradi. 

Taboo word o‘yini. Sinf ikkiga bo‘linadi va jamoalar bir-biriga qarama-qarshi holda o‘tiradilar. 
Har bir jamoa o‘z jamoasidan bir kishini ro‘parasidagi stulga o‘tirish uchun tanlaydi. O‘qituvchi esa 
o‘quvchinung ortiga o‘tib turadi va katta qog‘ozga yozilgan so‘zni ushlab turadi. O‘rindiqda o‘tirgan 
o‘quvchilar bu so‘zni ko‘rib ta’riflashlari va ro‘parada o‘tirgan o‘quvchining bu so‘zni uch daqiqada 

topishiga yordam berishlari kerak, ammo bu oraliqda ular bu so‘zning o‘zini ishlatib qo‘ymasliklari 
zarur. Bu o‘yin bolalardan ko‘proq sinonim, ya’ni ma’nodosh so‘zlar yodlashni va bilishni talab 
etadi, hamda darsni qiziqarli tarzda olib borilishiga ko‘maklashadi[5]. Tabiiyki, bolalarni til 
o‘rganishga qiziqtira olish o‘qituvchining pedagogik mahoratiga ham bog‘liq. 

XULOSA 
Shu o‘rinda aynan boshlang‘ich sinf o‘quvchilariga ingliz tilini tez va samarali o‘rgatishda 

yuqorida keltirilgan tavsiyalar hamda tinglab tushunish qoidalaridan foylanilsa maqsadga muvofiq 
bo‘ladi. Bundan tashqari, darsning qiziqarliligi ham ta’minlanadi. Bu vaziyatda malakali ustozdan 
darsni tashkillashda o‘z mahoratlarini ishga solishi talab etiladi. Shunda yosh bilimdonlarning ham 
bilim salohiyati oshishiga ham darsga qiziqishi ortishiga erishish mumkin. 

